
Uunga siunnersuut: Kalaallit Nunaanni aalisarnermi pisarineqartut isumalluutinik atui-

nermut akitsuutaat pillugit Inatsisartut inatsisaat nr. xx, xx.xxx 2017-meersoq 

 (Aningaasaqarnermut Akileraartarnermullu Naalakkersuisoq) 

 

pillugu 

 

Aningaasaqarnermut Akileraartarnermullu Ataatsimiititaliap 

 

siunnersuutip pingajusaaneerneqarneranut 

 

ILASSUTITUT ISUMALIUTISSIISSUTAANUT ILASSUT 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Jens Immanuelsen, Siumut, siulittaasoq 

Inatsisartunut ilaasortaq Randi V. Evaldsen, Demokraatit, siulittaasup tullia 

Inatsisartunut ilaasortaq Peter Olsen, Inuit Ataqatigiit  

Inatsisartunut ilaasortaq Bendt Kristiansen, Inuit Ataqatigiit 

Inatsisartunut ilaasortaq Martha Lund Olsen, Siumut 

Inatsisartunut ilaasortaq Ineqi Kielsen, Siumut 

Inatsisartunut ilaasortaq Kelly Berthelsen, Inuit Ataqatigiit 

 

Ulloq 7. november 2017-imi aappassaaneerinninnerup kingorna inatsisissatut siunnersuum-

mut malitseqartitsissutitut apeqqutit akissutillu tunngavigalugit ataatsimiititaliap siunnersuut 

misissorpaa. 

 

1. Siunnersuutip imarisaa siunertaalu  

Siunnersuutip pingajussaaneerneqarnissaannut Naalakkersuisut allannguutissatut siunner-

suummik saqqummiussipput. Allannguutissatut siunnersuutip kinguneraa aalisagaqatigiiaat 

ataasiakkaat ukioq kaajallallugu aalisarneqaratik, ukiup ingerlanerani piffissap ilaannaanni 

aalisarneqartarnerat siunnersuummi sillimmartaarfigineqarnera.  

 

2. Pingajussaaneerinninnissap tungaanut ataatsimiititaliap Naalakkersuisut 

siunnersuutaanik suliarinninnera 

Qaammatini pingasukkaani siuliini marlunni akitsuummik naatsorsuinissami tunngaviusus-

sani aalisagaqatigiiaat piffissami pineqartumi tamakkerlugit pisarineqarsimannginnerat pissu-

tigalugu akitsuummik naatsorsuinissamut tunngavissaqannginneq ataatsimiititaliap paasinnin-

nera malillugu allannguutissatut siunnersuutikkut sillimmartaarfiginiarneqarpoq. 

 

Qaammatit pingasukkaat iluanni ukiup siuliani pisassanit akitsuuserneqartussaatitaasunit 

tulaanneqartussaatitaanngitsunit tulaanneqartussaatitaasunilluunniit 10 procentiinit ikinneru-

sut pisarineqarpata, ukiup siuliani kingullermik 10 procentinik annertunerusumilluunniit 

qaammatini pingasukkaani aalisagaqatigiiaanik akitsuuserneqartussaatitaasunik tulaanneqar-

tussaatitaanngitsunik pisaqarnermi agguaqatigiissillugu aki akitsuummik naatsorsuinermi 

atorneqassaaq. 

 

3. Ataatsimiititaliap inassuteqaatai 

Ataatsimiititaliami amerlanerussuteqartut Siumup Inuit Ataqatigiillu ilaasortaatitaat 

allannguutissatut siunnersuut pillugu ima oqaaseqarumapput: 

Ataatsimiititaliap siunnersuummik suliarinninnera pillugu siuliani allassimasut ataatsimiiti-

taliami amerlanerussuteqartunit innersuussutigineqarput. 

 

Tamanna tunngavigalugu allannguutissatut siunnersuut Inatsisartunit akuerineqassasoq ataat-

simiititaliami amerlanerussuteqartut siuliani taaneqartut inassutigaat. 

 

Ataatsimiititaliami ikinnerussuteqartoq Demkoraatit ilaasortaatitaat siunnersuut pillugu 

ima oqaaseqarumavoq:  

”Siunnersuutip pingajussaaneerneqarnissaannut ataatsimiititaliap isumaliutissiissutaani ikin-

nerussuteqarlutik oqaaseqaatertik Demokraatit innersuussutigissavaat. Demokraatit siunner-

suut ataatsimut isigalugu isumaat allannguutissatut siunnersuummit allanngortinneqanngilaq.”  

 

Tamanna tunngavigalugu allannguutissatut siunnersuut Inatsisartunit itigartinneqassasoq 

ataatsimiititaliami ikinnerussuteqartup siuliani taaneqartup inassutigaa. 

  



 

13-11-2017   UKA 2017/95 

   

____________ 

UKA 2017/95 

J.nr. 01.25.01/17EM-LABU-95  3 

 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut pingajussaaniigassanngortippaa. 

 

 

 

 

 
 

Jens Immanuelsen, 

siulittaasoq 

 
 

   

Randi V. Evaldsen  Peter Olsen  

   

Bendt B. Kristiansen  Martha Lund Olsen 

   

Ineqi Kielsen  Kelly Berthelsen 

 

 


